
menejmenti 

 

sasoflo_sameurneo warmoebis Tanamedrove mdgomareoba 

imereTis regionSi 

 
ზეინაბ ახალაძე 
აკადემიური დოქტორი, ასოცირებული პროფესორი, აკაკი წერეთლის სახელმწიფო 

უნივერსიტეტი, ქუთაისი, საქართველო 

მანანა შალამბერიძე 
აკადემიური დოქტორი, ასოცირებული პროფესორი, აკაკი წერეთლის სახელმწიფო 

უნივერსიტეტი, ქუთაისი, საქართველო 

 
ნაშრომი ეძღვნება იმერეთის სასოფლო–სამეურნეო წარმოების თანამედროვე მდგომარეობის 

შესწავლას. სოფლის მეურნეობა იმერეთის მხარის ერთ–ერთი მნიშვნელოვან დარგს წარმოადგენს, 
რომელიც საბაზრო ურთიერთობების ფორმირების პროცესში თავისუფალ ბაზარზე ორიენტირე-
ბულ დარგად ჩამოყალიბდა. თუმცა უნდა აღინიშნოს, რომ გეგმიანი ეკონომიკიდან საბაზრო ეკო-
ნომიკაზე გადასვლა, ისევე, როგორც მთლიანად ქვეყანაში, იმერეთის რეგიონშიც მეტად მტკივნეუ-
ლად განხორციელდა.  

ჩატარებულმა სამუშაოებმა გვიჩვენეს, რომ იმერეთში სასოფლო–სამეურნეო წარმოების დონე 
არ არის დამაკმაყოფილებელი. ჯერ კიდევ არ არის სრულად გამოვლენილი და ამოქმედებული 
დარგში არსებული რეზერვები; არ არის დამუშავებული და რეალიზებული ანტიკრიზისული ღო-
ნისძიებები და ა.შ. ყოველივე ამის და კიდევ სხვა ღონისძიებების ჩატარება კი უზრუნველყოფს 
დარგის სტაბილურ განვითარებას. 
 

სოფლის მეურნეობა იმერეთის მხარის ერთ–ერთი მნიშვნელოვანი დარგია, რომე-

ლიც საბაზრო ურთიერთობების ფორმირების პროცესში თავისუფალ ბაზარზე 

ორიენტირებულ დარგად ჩამოყალიბდა. თუმცა უნდა აღინიშნოს, რომ გეგმიანი 

ეკონომიკიდან საბაზრო ეკონომიკაზე გადასვლა მეტად მტკივნეულად განხორცი-

ელდა. 

დანარჩენი საქართველოს მსგავსად იმერეთში სოფლის მეურნეობა ორი მსხვილი 

მიმართულების ბიზნესად შეიძლება დაიყოს. ერთის მხრივ, არსებობენ სოფლის 

მეურნეობის მსხვილი კომერციული მწარმოებლები საკმაოდ დიდი ინვესტიციები-

თა და გარკვეული კომპეტენციით, რომლებიც მთლიანად ორიენტირებული არიან 

წარმოებული პროდუქციის ბაზრისთვის მიყიდვაზე. მეორეს მხრივ, არსებობენ შე-

დარებით მცირე ფერმერები, რომელთაც, როგორც წესი, ძალიან მცირე ზომის მი-

წის ნაკვეთები, ნაკლები კომპეტენცია და ცოტა რესურსი აქვთ ინვესტიციების გან-

ხორციელებისთვის. 

სოფლის მეურნეობაში პროდუქციის წარმოების მოცულობას და შესაბამისად 



 
perioduli samecniero Jurnali 

PERIODICAL SCIENTIFIC JOURNAL 

ПЕРИОДИЧЕСКИЙ  НАУЧНЫЙ   ЖУРНАЛ 

 9 

მის განვითარებას სასოფლო-სამეურნეო სავარგულების რაოდენობა და მათი 

სტრუქტურა განსაზღვრავს, რომელშიც იგულისხმება სახნავი და მრავალწლიანი 

ნარგავებით დაკავებული ფართობების მაღალი ხვედრითი წილი. ამ მიმართებით, 

როგორც მთლიანად ქვეყნის მაშტაბით, იმერეთშიც არასასურველი მდგომარეობაა.  

მაგრამ სახნავი მიწების მოცულობა თავისთავად არ წარმოადგენს პროდუქციის 

წარმოების პირობას თუ ისინი სასოფლო-სამეურნეო კულტურების ნათესებად არ 

იქნა ათვისებული. ამდენად, მნიშვნელოვანია ნათესი ფართობების დინამიკაში 

შესწავლა.  

როგორც ცხრილის (#1) მონაცემებიდან ჩანს, იმერეთის მთლიანი ნათესი ფარ-

თობის მოცულობა ცვალებადობას განიცდის, კერძოდ 2012 წელს, წინა წელთან შე-

დარებით მისი სიდიდე გარკვეულად მცირდება, თუმცა 2013 წლიდან  იგი განიც-

დის მატებას და საკმაოდ მაღალ მაჩვენებელს აღწევს, ფაქტიურად ყველაზე მა-

ღალს მთელს ქვეყანაში. ანალოგიური ტენდენციით ხასიათდება იმერეთის მთლია-

ნი ნათესი ფართობის პროცენტული თანაფარდობაც. 

ნათესი ფართობების დინამიკა ყველა კატეგორიის 

მეურნეობებში (ათ. ჰექტარი) 

ცხრილი #1 

 2011 2012 2013 2014 2015 

იმერეთი 42.9 38.9 46.7 53.5 51.3 

საქართველო 262.4 259.6 310.7 316.6 308.4 

იმერეთის წილი  (%) 16.34 14.98 15.03 16.89 16.63 

 

საკმაოდ ცვალებადია მემცენარეობის ძირითადი პროდუქტების წარმოების 

ტენდენციების სურათიც, რიგ წლებში საკმაოდ მკვეთრიც. შემცირების ტენდენცია 

ახასიათებს მაგალითად სიმინდისა და ლობიოს წარმოებას. ეს ტენდენცია მოუ-

ლოდნელიც კი არის, თუ გავითვალისწინებთ ამ კულტურების განსაკუთრებულ 

როლს მოსახლეობის სურსათით უზრუნველყოფაში. გამონაკლისს წარმოადგენს 

2013 წელი, როდესაც მოსავალი შეიძლება ითქვას, რომ  რეკორდულიც კი იყო. დი-

ნამიურობით გამოირჩევა ბაღჩეულის წარმოება.  

რაც შეეხება ხილის წარმოებას ზოგადად და აგრეთვე კონკრეტულად ყურ-

ძენს, იგი მატულობს 2013–2014 წლებში, მაგრამ შემდგომ წლებში გარკვეულად 

კვლავ მცირდება. ამ პროდუქტის წარმოებაზე დიდ გავლენას ახდენს ბაზრის მო-

თხოვნის ადეკვატური ხასიათი და სახელმწიფოს არათანმიმდევრული პოლიტიკა 

ყურძნის მოსავლის მიმართ. ყოველწლიურად, რთველის დაწყების შემდეგ იწყებენ 

ფაციფუცს სახელმწიფო სტრუქტურები მოსავლის ბედზე და ფერმერებს კი მოკრე-

ფილი პროდუქტი ულპება.  

მემცენარეობის ძირითადი პროდუქტების წარმოების  

დინამიკა (ათ. ტონა) 

ცხრილი #2 

 2011 2012 2013 2014 2015 

სიმინდი 

იმერეთი 67.3 65.5 99.6 63.7 43.3 

საქართველო 269.6 267.0 363.9 347.2 231.4 

იმერეთის წილი  (%) 24.96 24.53 27.37 18.34 18.71 

ლობიო 

იმერეთი 1.4 1.2 2.4 1.0 0.6 

საქართველო 8.9 9.6 10.5 8.7 5.8 

იმერეთის წილი  (%) 15.73 12.5 22.85 11.49 10.34 

ბაღჩეული 

იმერეთი 10.4 10.6 13.3 14.4 10.7 

საქართველო 42.8 36.7 66.4 85.9 72.6 

იმერეთის წილი  (%) 24.29 28.88 20.03 16.76 14.73 

ყურძენი 

იმერეთი 26.3 36.2 36.6 12.3 30.2 

საქართველო 159.6 144.0 222.8 224.9 267.8 

იმერეთის წილი  (%) 16.47 25.1 16.42 5.46 11.27 

თხილი 

იმერეთი 4.8 3.4 5.6 3.9 4.8 

საქართველო 31.1 24.7 39.7 37.4 36.4 

იმერეთის წილი  (%) 15.43 13.76 14.10 10.42 13.18 

ხილი 

იმერეთი 18.5 21.8 23.9 15.1 19.2 

საქართველო 187.3 157.9 217.6 229.0 146.6 

იმერეთის წილი  (%) 9.87 13.80 10.98 6.59 13.09 

 

მეხილეობისა და ხილის წარმოების დაცემის ძირითადი მიზეზი გადამამუშა-

ვებელი მრეწველობის, ხილ-ბოსტნეულის საკონსერვო საწარმოების განუვითარებ-

ლობაა. სასურსათო ბაზარზე იმერეთის ხილი ქართლისა და კახეთის ხილს ვერ 

უწევს კონკურენციას. სამწუხაროა, რომ მიუხედავად ეკოლოგიურად სისუფთავისა 

და დამახასიათებელი გემოვნური თვისებებისა, იმერეთის ხილი საგარეო ბაზრის-

კენაც არასდროს იყო ორიენტირებული.  

იმერეთის სოფლის მეურნეობის წამყვანი დარგი არის მეცხოველეობა, რომე-

ლიც ბევრად მეტ შემოსავალს იძლევა, ვიდრე მემცენარეობა. სამართლიანობისათ-

ვის უნდა ითქვას, რომ მათ შორის ზღვარი ყოველთვის მაღალი იყო.  

პირუტყვისა და ფრინველის სულადობა, ფუტკრის 

ოჯახების რაოდენობა (ათასი სული) 

ცხრილი #3 

 2011 2012 2013 2014 2015 

მსხვილი რქოსანი  

პირუტყვი მ.შ. ფური  

და ფურკამეჩი 

იმერეთი 197.9 194.3 208.6 211.6 218.5 

საქართველო 1087.6 1128.8 1229.7 1278.0 1325.5 

იმერეთის წილი  (%) 18.19 17.21 16.96 16.55 16.48 

ღორი 

იმერეთი 20.0 38.8 31.4 31.6 32.2 

საქართველო 105.1 204.3 191.2 204.8 197.7 

იმერეთის წილი  (%) 19.02 18.99 16.42 15.42 16.28 

თხა 

იმერეთი 6.4 6.9 8.0 7.6 7.5 

საქართველო 53.6 54.4 60.8 53.7 49.8 

იმერეთის წილი  (%) 11.94 12.68 13.15 14.15 15.06 

ფრინველი 

იმერეთი 1056.8 1039.5 1214.5 1244.9 1059.1 

საქართველო 6360.2 6159.1 6760.7 7272.6 8805.9 

იმერეთის წილი  (%) 16.61 16.85 17.96 17.11 12.02 

ფუტკრის ოჯახი 

იმერეთი 26.4 15.2 13.9 15.2 16.7 

საქართველო 328.0 347.5 398.6 403.4 421.5 

იმერეთის წილი  (%) 8.04 4.37 3.48 3.76 3.96 

 

გასული საუკუნის მოვლენებმა  მეცხოველეობის დარგს საქართველოში უდი-

დესი ზიანი მოუტანა. დაიშალა და განადგურდა მსხვილი, მექანიზირებული სამ-

რეწველო კომპლექსები, სახელმწიფო მეურნეობების ფერმები. მსხვილფეხა პი-

რუტყვის, ღორისა და ცხვრის გარკვეული სულადობა კოლექტივის წევრებს გაუნა-

წილდა, დანარჩენი პირუტყვი და ფრინველი ადგილობრივმა ხელმძღვანელობამ 

საკუთარი სურვილისა და ინტერესების მიხედვით გამოიყენა. მთლიანად მოიშალა 

ჯიშთ-სანაშენო და სასელექციო საქმიანობა. მიუხედავად იმისა, რომ პროცესები 

ასე განვითარდა, უნდა ითქვა, რომ იმერეთში მეცხოველეობის სულადობა ყველა 

სახეში პირიქით იზრდებოდა. 

მეცხოველეობის ყველა დარგის სწრაფი ტემპებით ზრდა იმერეთში ჯერ კი-

დევ წინა საუკუნის ბოლოდან დაიწყო და რამდენიმე ფაქტორით არის განპირობე-

ბული. კერძოდ, რბილი კლიმატით, ბუნებრივი რესურსებით, საოჯახო პირობებში 

მათი განვითარების ტრადიციებით და ა.შ. მართალია იმერეთი სათიბების ნაკლე-

ბობას განიცდის, მაგრამ საძოვრების მთელი წლის განმავლობაში გამოყენების შე-

საძლებლობა ამას გარკვეულ წილად აბალანსებს. ბუნებრივ ფაქტორებთან ერთად 

დიდი როლი შეასრულა ქვეყნის ბაზრის მოთხოვნამ მეცხოველეობის პროდუქტებ-

ზე და მათზე მაღალმა ფასებმა, რეგიონის მოსახლეობის ფულადი შემოსავლების 

კატასტროფული შემცირების ფონზე. ფაქტიურად, მეცხოველეობა აღმოჩნდა სოფ-

ლის მეურნეობის ფულადი შემოსავლების ძირითადი წყარო, სოციალური და საყო-

ფაცხოვრებო პირობების მინიმალურად გადაჭრის ერთადერთი საშუალება. 

მეტად დადებითი მომენტია მეფუტკრეობის აღორძინებისა და განვითარების 

ტენდენცია, რადგანაც იმერეთს საამისო რესურსებიც აქვს. იგი ტრადიციული დარ-

გიცაა და მაღალეფექტურობითაც გამოირჩევა. 

მეცხოველეობის პროდუქციის წარმოების დინამიკა (ათასი ტონა) 

ცხრილი #4 

 2011 2012 2013 2014 2015 

ხორცი (დაკლული წონა) 

იმერეთი 9.3 8.1 8.6 10.1 10.1 

საქართველო 49.3 42.6 48.4 54.8 62.1 

იმერეთის წილი  (%) 18.86 19.01 17.76 18.43 16.24 

რძე (მლნ. ლიტრი) 

იმერეთი 108.3 111.5 129.7 119.8 133.3 

საქართველო 582.1 589.5 604.7 656.2 676.5 

იმერეთის წილი  (%) 18.60 18.91 21.44 18.25 19.70 

კვერცხი (მლნ. ცალი) 

იმერეთი 36.7 44.3 47.3 59.4 56.2 

საქართველო 483.1 474.0 495.3 549.4 601.2 

იმერეთის წილი  (%) 7.59 9.34 9.54 10.81 9.34 

თაფლი 

იმერეთი 0.3 0.2 0.1 0.1 0.1 

საქართველო 2.7 4.1 3.9 4.1 4.1 

იმერეთის წილი  (%) 11.11 4.87 2.56 2.43 2.43 

 

აქ რამდენიმე ძირითად მიზეზია განმსაზღვრელი : 1) იმერეთის სოფლის მო-

სახლეობის (არა მარტო მათი, მთლიანად მხარის) ძირითადი შემოსავლის წყარო და 

საარსებო პირობების მინიმალურად დაკმაყოფილების საშუალება არის სოფლის მე-

ურნეობის პროდუქტები; 2) მხარის სოფლის მეურნეობის მთლიანი პროდუქციის 

ძირითადი მასა მეცხოველეობაში იწარმოება და ეს დარგი მემცენარეობასთან შედა-

რებით ნაკლებად არის დამოკიდებული ბუნებრივ მოვლენებზე. 

ასეთია მიმდინარე ეტაპზე იმერეთის სასოფლო–სამეურნეო წარმოების რეა-

ლური სურათი. სამწუხაროდ, იმერეთში სასოფლო–სამეურნეო წარმოების დონე არ 

არის დამაკმაყოფილებელი. ჯერ კიდევ არ არის სრულად გამოვლენილი და ამოქ-

მედებული დარგში არსებული რეზერვები; არ არის სრულყოფილი საგადასახადო 

და საფინანსო–საკრედიტო სისტემა; საგანგაშო მდგომარეობაა მატერიალურ-ტექ-

ნიკური ბაზით უზრუნველყოფის მხრივ; არასაკმარისად არის განვითარებული სა-

ინვესტიციო გარემო; სასოფლო–სამეურნეო წარმოების ორგანიზაციული ფორმები 

მოითხოვს სრულყოფას; კოოპერაციის მასშტაბები არ არის საკმარისი; არ არის და-

მუშავებული და რეალიზებული ეფექტური ანტიკრიზისული პროგრამები, რომ-

ლებიც კონკრეტული ბუნებრივ-ეკონომიკური პირობების, პრიორიტეტული დარ-

გების სტიმულირებისა და წარმოების ხარჯების შემცირების კომპლექსურ ღონის-

ძიებებზე იქნება გათვლილი და ა.შ. ყოველივე ამის და კიდევ სხვა ღონისძიებების 

ჩატარება კი უზრუნველყოფს დარგის სტაბილურ განვითარებას. 

Summary 

The paper deals with the study of the present state of Imereti agricultural production. One important part 

of the process of formation of market relations in a free market-oriented branches formed. However, the planned 

economy to market economy transition, as well as in the whole country, Imereti region of painfully implemented. 

The research showed that the Imereti agricultural production level is not satisfactory. It has not yet been 

fully identified and put into the field's reserves; Is not processed and implemented anti-crisis measures. All of this 

and other measures must be taken in the field of sustainable development. 

Резюме 

Статья посвящена изучению современного состояния сельскохозяйственного производства 

Имеретинского региона. Сельское хозяйство является одним из наиболее важных отраслей экономики 

Имеретинского региона, которая в процессе формирования рыночных отношений образовалась, как 

отрасль ориентированная на свободный рынок. Тем не менее, следует отметить, что процесс перехода с 

плановой экономики на рыночную экономику происходил весьма болезненно как в целом по стране, так и 

в Имеретинском регионе. 

Исследования показали, что уровень сельскохозяйственного производства Имерети не является 

удовлетворительным. Еще не полностью определены и введены в действие резервы отрасли; не 

обрабатываются и не реализуются антикризисные меры и т.д. Проведение всех этих и других мер 

обеспечат устойчивое развитие отрасли. 

 

       

                        

 


